
ᐃᓕᓐᓂᐊᒃᑲᓐᓂᕈᑎᒃᓴᓂᒃ ᑐᓂᔭᐅᔪᓄᑦ 2021ᒥ

ᓯᐊᓕ ᐅᒍᐊᒪᓐ, ᐃᖃᓗᒃᑑᑦᓯᐊᖅ 
ᓯᐊᓕ ᐃᓕᓐᓂᐊᖅᑐᖅ ᐳᖅᑐᓂᖅᓴᐅᔪᒥᑦ ᓇᓗᓇᐃᒃᑯᑕᖅᑖᕋᓱᒃᖢᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᐊᑕᕚᔅᑲ 
ᓯᓚᑦᑐᖅᓴᕐᕕᖓᓂᓂ. ᓯᐊᓕ ᐱᔪᓐᓇᕐᓂᖃᑦᓯᐊᓕᐊᓂᒃᑐᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᐃᓕᓐᓂᐊᕌᓂᓚᐅᖅᑐᖅ 
ᐃᕐᓂᓱᒃᓰᔨᐅᓂᕐᒧᑦ 2014ᒥ ᐊᒻᒪᓗ ᐃᕐᓂᓱᒃᓰᔨᒋᔭᐅᓪᓗᓂ 
ᕿᑎᕐᒥᐅᑦ ᐋᓐᓂᐊᕐᕕᖓᓂ ᐃᖃᓗᒃᑑᑦᓯᐊᕐᒥ. 2019ᒥ, ᓯᐊᓕ 
ᑐᑭᒧᐊᒃᑎᑦᓯᔨᙳᓚᐅᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᐊᒃᓴᓄᑦ. ᓯᐊᓕ ᐃᔾᔪᐊᕆᔭᒃᓴᑦᑎᐊᕙᐅᔪᖅ ᐃᓄᖕᓄᑦ, ᐊᒻᒪᓗ ᐅᐱᒋᑦᓯᐊᖅᖢᑎᒍᑦ 
ᐃᓕᓐᓂᐊᒃᑲᓐᓂᕈᒪᓂᕆᔭᖓᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ.  

ᕙᑐᕆᓴ ᖃᑉᓗᑦᓯᐊᖅ, ᐊᕐᕕᐊᑦ
ᐃᓕᓐᓂᐊᕌᓂᒃᑎᓪᓗᒍ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᓂᖓᓂᒃ, 
ᕙᑐᕆᓴ ᐃᓕᓐᓂᐊᓕᓚᐅᖅᑐᖅ ᓄᓇᕗᒥ ᐃᓕᓴᐃᔨᐅᒋᐅᖅᓴᓂᕐᒧᑦ 
ᐃᓕᓐᓂᐊᕐᓂᖓᓂᒃ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐊᕐᕕᐊᓂ.  
ᑭᖑᓪᓕᖅᐹᖅᓱᓕᖅᑐᖅ ᐊᕐᕌᒍᒋᔭᖓᓂᒃ ᐃᓕᓐᓂᐊᕐᓂᖓᓂᒃ 
ᐊᒻᒪᓗ ᓇᓗᓇᐃᒃᑯᑕᖅᑖᖅᓯᒪᓕᖅᐸᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒥ ᑐᑭᓯᐅᒪᒃᑲᓐᓂᓕᖅᐸᒍ, ᐳᖅᑐᓛᖑᔪᒥᒃ 
ᓇᓗᓇᐃᒃᑯᑕᖅᑖᕋᓱᒍᒪᓛᖅᑐᖅ. ᐃᓕᓐᓂᐊᖅᓯᒪᓂᖓ ᐊᒻᒪᓗ 

ᐱᔪᒪᓂᖃᕐᓂᕆᔭᖓ ᐃᓕᓐᓂᐊᖅᑎᑦᓯᓂᕐᒥᒃ, ᓇᓗᓇᐃᙱᑦᑐᖅ ᐃᑲᔪᕐᓂᖃᑦᓯᐊᕐᓂᐊᖅᑐᖅ 
ᓇᒥᑐᐃᓐᓇᖅ ᐱᓕᕆᓕᖅᐸᑦ ᐊᑑᑎᖃᕐᓂᐊᖅᑐᖅ.

ᕼᐄᓕ ᓛᒃ, ᐊᕐᕕᐊᑦ
ᕼᐄᓕ ᑭᖑᓪᓕᖅᐹᕆᔭᖓᓂ ᐊᕐᕌᒍᒥ ᐃᓕᓐᓂᐊᓕᖅᑐᖅ 
ᓄᓇᕗᒥ ᐃᓕᓴᐃᔨᐅᒋᐅᖅᓴᓂᕐᒧᑦ ᐃᓕᓐᓂᐊᕐᓂᕐᒥᒃ ᓄᓇᕗᒥ 
ᓯᓚᑦᑐᖅᓴᕐᕕᖕᒥ ᐊᕐᕕᐊᓂ. ᕼᐄᓕ ᑕᒪᐃᓐᓂᒃ ᐅᖃᐅᓯᖃᖅᑐᖅ 
ᐃᓄᒃᑎᑐᑦ ᖃᓪᓗᓈᑎᑐᓪᓗ ᐊᒻᒪᓗ ᖃᐅᔨᒪᓂᖃᑦᓯᐊᖅᖢᓂ 
ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᑕᒪᒃᑯᐊᓪᓗ ᐱᔪᓐᓇᕐᓂᕆᔭᖏᑦ ᐃᑲᔪᕐᓂᖃᒻᒪᕆᖕᓂᐊᖅᖢᑎᒃ 
ᐃᓕᓐᓂᐊᖅᑎᑦᓯᖃᑦᑕᖅᓕᖅᐸᑦ. ᕼᐄᓕ ᐃᓚᖓᑦ ᑐᕌᒐᕆᓯᒪᔭᖓᑦ 

ᐃᑲᔪᕈᒪᓪᓗᓂ ᐋᖅᑭᒃᓱᐃᓂᕐᒥᒃ ᐱᐅᓯᒋᐊᖅᑎᑦᓯᓂᕐᒥᒡᓗ ᐃᓕᓐᓂᐊᕈᑎᒃᓴᓂ 
ᐊᔪᕈᓐᓃᒃᑲᓐᓂᖅᐸᑦ ᐃᓕᓐᓂᐊᖅᑎᑦᓯᔨᐅᓂᕐᒥᒃ. ᕼᐄᓕ ᐱᔪᒪᓂᖃᑦᓯᐊᖅᑐᖅ 
ᐃᓕᓐᓂᐊᖅᑎᑦᓯᔪᒪᓪᓗᓂ ᐊᒻᒪᓗ ᓇᓗᓇᙱᖦᖢᓂ ᐃᓕᓐᓂᐊᖅᑎᑦᓯᔨᐅᓂᖓ 
ᐃᑲᔪᕐᓂᖃᓪᓚᕆᖕᓂᐊᕐᓂᖓᓄᑦ. 

ᓵᓕᐊ ᐱᔾᔭᒥᓂ, ᐊᐅᓱᐃᑦᑐᖅ
ᓵᓕᐊ ᓯᓚᑦᑐᖅᓴᕐᕕᖕᓄᑦ ᐃᓕᓐᓂᐊᕆᐊᓚᐅᙱᑦᑐᖅ. ᓵᓕᐊ 
ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᓂᖓᓂ ᐃᓕᓐᓂᐊᖃᑕᐅᓚᐅᖅᑐᖅ 
ᑭᓯᐊᓂ ᓄᖅᑲᕆᐊᖃᓚᐅᖅᑕᖓ ᐊᓈᓇᒥᓂᒃ ᐸᖅᑭᓂᐊᕐᒪᑦ.  
ᐊᔪᕈᓐᓃᕐᒪᑦ, ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᓂᖓᓂ 
ᐃᓕᓐᓂᐊᕆᐊᒃᑲᓐᓂᓚᐅᖅᑐᖅ ᐱᔭᕇᖅᖢᓂᐅᒡᓗ.  ᓵᓕᐊ 
ᑕᒪᐃᓐᓂᒃ ᐅᖃᐅᓯᕐᓂ ᐅᖃᕈᓐᓇᖅᑐᖅ ᐃᓄᒃᑎᑐᑦ ᖃᓪᓗᓈᑎᑐᓪᓗ 
ᐊᒻᒪᓗ ᓯᕗᓂᕐᒥᒃ ᐃᓕᓐᓂᐊᖅᑎᑦᓯᒍᓐᓇᖅᓯᓛᕈᒪᔪᖅ 

ᐃᓄᒃᑎᑐᐃᓐᓇᖅ. ᓵᓕᐊ ᓯᕗᓪᓕᖅᐹᕆᔭᖓ ᐊᕐᕌᒍᒥᒃ ᓄᓇᕗᒥ ᐃᓕᓴᐃᔨᐅᒋᐅᖅᓴᓂᕐᒧᑦ 
ᐃᓕᓐᓂᐊᖃᑕᐅᔪᖅ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐃᖃᓗᓐᓂ. ᐱᔪᒪᓂᖓ, ᐊᒻᒪᓗ 
ᐸᖅᑭᖃᑦᑕᓚᐅᕐᓂᖓ ᐃᓚᒋᔭᖏᓐᓂᒃ, ᐃᔾᔪᐊᒐᒃᓴᑦᓯᐊᕙᐅᕗᖅ.  

ᐊᑐᖅᑐᐊᕐᕕᒃ ᑎᒥᖁᑎᖓ 20−ᓂ ᐊᕐᕌᒍᓂ ᓇᓪᓕᐅᕐᓂᖅᓯᐅᕐᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᑦ 

ᐊᑐᖅᑐᐊᕐᕕᒃ ᑎᒥᖁᑎᖓ ᑐᓂᓯᕙᓐᓂᖏᑦ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᕌᓂᓚᐅᖅᑐᓂᒃ ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ

ᐊᑐᖅᑐᐊᕐᕕᒃ ᑎᒥᖁᑎᖓ 20ᓂ ᐊᕐᕌᒍᓂ ᓇᓪᓕᐅᕐᓂᖅᓯᐅᕐᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᑦ ᓴᖅᑭᑕᐅᓚᐅᖅᑐᑦ 2020ᒥ ᖁᕕᐊᓲᑎᒋᔭᐅᔪᒪᓪᓗᓂ ᐊᑐᖅᑐᐊᕐᕕᒃ ᑎᒥᖁᑎᖓᑦ 
ᐃᑲᔪᖅᓯᒪᓂᖓᓄᑦ ᓄᓇᕗᒥ 20ᓂ ᐊᕐᕌᒍᓄᑦ ᑕᐃᒪᐃᒻᒪᑦ ᑐᓂᓯᖃᑦᑕᕈᒪᓚᐅᕐᒪᑕ ᒪᕐᕉᓂ ᐃᓕᓐᓂᐊᑦᓯᐊᖅᑐᓂᒃ ᑐᓂᔭᐅᓂᐊᖅᑐᓂᒃ ᑮᓇᐅᔭᓂᒃ ᐊᑐᕐᓂᐊᖅᑐᓄᑦ 

ᐃᓕᓐᓂᐊᖅᑕᖏᓐᓄᑦ. ᑖᒃᑯᐊ ᐃᓕᓐᓂᐊᒃᑲᓐᓂᕈᑎᒃᓴᑦ ᐊᑐᓂ $2500ᖑᔪᑦ ᒪᕐᕉᓄᑦ ᐃᓕᓐᓂᐊᖅᑐᓄᑦ ᑐᓂᔭᐅᔪᑦ.

ᐊᑐᖅᑐᐊᕐᕕᒃ ᑎᒥᖁᑎᖓᑕ ᑲᑎᒪᔨᖏᑦ ᐱᓕᕆᔨᖏᓪᓗ ᐅᐱᒍᓱᒃᖢᑎᒃ ᑐᓂᓯᖃᑦᑕᖅᑐᑦ ᑕᓪᓕᒪᓄᑦ ᐃᓕᓐᓂᐊᒃᑲᓐᓂᕈᑎᒃᓴᓂ ᐃᑲᔫᑎᓂᒃ ᐊᕐᕌᒍᑕᒫᒃᑯᑦ. ᒪᕐᕉᓂ 20−ᓂ 
ᐊᕐᕌᒍᓂ ᓇᓪᓕᐅᕐᓂᖅᓯᐅᕐᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᓂᒃ, ᒪᕐᕉᓂᒃ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᕌᓂᓚᐅᖅᑐᓂᒃ ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ ᐊᒻᒪᓗ 
ᔮᓐ ᕼᐃᒃᔅ ᓇᖕᒥᓂᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᒥᒃ.  ᖁᕕᐊᓱᒃᖢᑕ ᑐᓴᖅᑎᑦᓯᔭᕆᐊᒥᒃ ᑭᓇᐅᓂᖏᓐᓂᒃ ᐃᓕᓐᓂᐊᒃᑲᓐᓂᕈᑎᒃᓴᖅᑖᖅᑐᓄᑦ 2021ᒥ.  

ᐊᑐᖅᑐᐊᕐᕕᒃ ᑎᒥᖁᑎᖓ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᕌᓂᓚᐅᖅᑐᓂᒃ ᐃᓕᓐᓂᐊᒃᑲᓐᓂᕈᑎᒃᓴᖏᑦ ᓴᖅᑭᑕᐅᓚᐅᖅᑐᖅ 2011ᒥ ᐃᓕᓴᖅᓯᒍᒪᓪᓗᑎᒃ 
ᐱᒻᒪᕆᐅᓂᖓᓂᒃ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕐᓂᖓ ᐊᒻᒪᓗ ᑐᓂᓯᒍᒪᓪᓗᑎᒃ ᐃᓕᓐᓂᐊᒃᑲᓐᓂᕈᑎᒃᓴᓂᒃ ᐃᓕᓐᓂᐊᕆᐊᒃᑲᓐᓂᖅᑐᓄᑦ. 

ᑖᒃᑯᐊ ᐃᓕᓐᓂᐊᒃᑲᓐᓂᕈᑎᒃᓴᑦ $2500 ᐊᑐᓂ ᑐᓂᔭᐅᓚᐅᖅᑐᑦ ᒪᕐᕉᓄᑦ ᐃᓕᓐᓂᐊᖅᑎᓄᑦ.

ᐊᑐᖅᑐᐊᕐᕕᒃ ᑎᒥᖁᑎᖓ ᐅᐱᒍᓱᑦᓯᐊᖅᑐᑦ ᐃᑲᔪᖅᑐᕐᓂᖏᓐᓂᒃ ᓯᐊᓕᒥ, ᕼᐄᓕᒥ, ᕙᑐᕆᓴᒥ,ᓵᓕᐊᕐᒥ ᖃᕆᑕᕐᒥᓗ ᓯᓚᑦᑐᖅᓴᕐᕕᖕᓂ 
ᐃᓕᓐᓂᐊᕐᓂᖏᓐᓂᒃ!

ᖃᕆᑕᖅ ᑯᓱᒐᖅ-ᒃᓛᒃ, ᑲᖏᖅᖠᓂᖅ
ᖃᕆᑕᖅ ᓯᕗᓪᓕᖅᐹᕆᔭᐅᔪᒥᒃ ᐊᕐᕌᒍᒥᒃ ᐃᓕᓐᓂᐊᕐᓂᐊᖅᑐᖅ ᓖᒃ ᕗᐊᕆᔅᑦ ᓯᓚᑦᑐᖅᓴᕐᕕᖕᒥ ᒥᐊᓕᒐᐃᑦ ᓄᓇᖓᓂ.  ᐃᓕᓐᓂᐊᕐᓂᐊᖅᑐᖅ ᓇᖕᒥᓂᓕᕆᓂᕐᒥᒃ 
ᐃᓱᒪᓕᕆᓂᕐᒥᓗ ᕼᐋᑭᓯᓐᓈᕐᓗᓂ NCAAᑯᓐᓂ ᓯᓚᑦᑐᖅᓴᕐᕕᐅᑉ ᐊᖑᑎᑦ ᕼᐋᑭᖅᑎᖏᓐᓂ.  ᐃᓕᓐᓂᐊᕐᓂᕐᒧᑦ ᑐᕌᒐᖃᖅᑐᖅ ᐃᓕᓐᓂᐊᕌᓂᒡᓗᓂ 
ᓇᓗᓇᐃᒃᑯᑕᖅᑖᕐᕕᒋᓗᒍ ᓇᖕᒥᓂᓕᕆᓂᕐᒥᒃ.  ᖃᕆᑕᖅ ᒍᕆᑦ 12ᒥ ᐃᓕᓐᓂᐊᕌᓂᓚᐅᖅᑐᖅ ᐃᓕᑕᕆᔭᐅᔾᔪᑎᑖᖅᖢᓂ ᐅᐱᒋᔭᐅᓂᕐᒥᓄᑦ ᐊᒻᒪᓗ 
ᐊᔪᙱᓛᖑᖃᑦᑕᖅᑐᓂᒃ ᐃᓕᓐᓂᐊᖅᑎᓂᒃ ᐊᑎᓕᐅᖅᑕᐅᓯᒪᖃᑕᐅᓪᓗᓂ.  ᐱᖓᓱᓂ ᐊᕐᕌᒍᓂ ᕼᐋᑭᖃᑕᐅᓚᐅᖅᑐᖅ Notre Dame Hounds Junior A Team 
ᓴᔅᑳᑦᓱᐋᓐᒥ.  ᐃᓕᓐᓂᐊᕌᓂᑦᓯᐊᖅᐸᑦ ᓇᖕᒥᓂᓕᕆᓂᕐᒥᒃ, ᖃᕆᑕᖅ ᓄᓇᕗᒧᑦ ᐅᑎᕐᓂᐊᖅᑐᖅ ᑮᓇᐅᔾᔭᒃᓴᙱᓪᓗᓂ ᐃᑲᔪᖃᑦᑕᐅᒍᒪᓪᓗᓂ.  ᓇᖕᒥᓂᓕᕆᓂᕐᒧᑦ 
ᐱᓕᕆᐊᖃᕈᒪᔪᖅ, ᐃᑲᔪᖃᑕᐅᔪᒪᖕᒪᑦ ᓄᓇᕗᒥ ᐱᕙᓪᓕᐊᑎᑦᓯᖃᑕᐅᒍᒪᔪᖅ ᐊᒻᒪᓗ ᐱᕕᒃᓴᓕᐅᒃᑲᓐᓂᕐᓗ ᓄᓇᕗᒥᐅᓄᑦ.  ᖃᐅᔨᓴᖅᑕᐅᓂᐊᖅᐳᖅ ᖃᓄᖅ 
ᐱᕙᓪᓕᐊᑎᒌᖕᒪᖔᑦ ᓯᕗᓂᕐᒥ.

ᐊᑐᖅᑐᐊᕐᕕᒃ ᑎᒥᖁᑎᖓᑕ ᔮᓐ ᕼᐃᒃᔅ ᓇᖕᒥᓂᓕᕿᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᖓ  

ᑖᓐᓇ  ᔮᓐ ᕼᐃᒃᔅ ᓇᖕᒥᓂᓕᕆᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᖓ ᓴᖅᑭᑕᐅᓚᐅᖅᑐᖅ 2018ᒥ ᐅᐱᒋᔭᐅᓪᓗᓂ ᔮᓐ ᓯᕗᓕᖅᑎᐅᓂᖓ ᐊᒻᒪᓗ ᐊᑯᓂᐅᔪᒥᒃ 
ᐱᔨᑦᓯᕋᓚᐅᕐᓂᖓᓂᒃ ᑲᑎᒪᔨᐅᓂᕐᒥᒃ ᐊᑐᖅᑐᐊᕐᕕᒃ ᑎᒥᖁᑎᖓᓂ ᐃᓕᑕᕆᔭᐅᓯᓐᓈᖅᖢᓂ ᐱᓕᕆᔪᒪᓂᖓ ᐃᓚᒋᔭᐅᖃᑕᐅᔪᒪᓂᖓᑦ ᓄᓇᕗᒥ ᓇᖕᒥᓂᓕᖕᓂ. 

ᑖᓐᓇ ᐃᓕᓐᓂᐊᒃᑲᓐᓂᕈᑎᒃᓴᖅ ᐊᑕᐅᓯᕐᒥ ᐃᓕᓐᓂᐊᖅᑎᒧᑦ ᑐᓂᔭᐅᕙᒃᑐᖅ  $5000ᓂ.


